
Vodič

 za privremenu obustavu obavljanja obrta 

Služba za privredu, finansije
 i investicije
Kako privremeno
obustaviti obavljanje obrta?
Obrtnik može privremeno obustaviti obavljanje obrta u trajanju do jedne godine, o čemu pisanim putem izvještava nadležni organ utvrđen propisom kantona u roku od 30 (trideset) dana od dana obustave.

Zahtjev za privremenu obustavu obavljanja obrta se podnosi u Centru za pružanje usluga građanima (CSC-u), Općina  Ilijaš, šalter broj ___ u  periodu od 07.45 sati do 16.15 sati svakog radnog dana ili putem pošte  preporučeno.
· Uz zahtjev za privremenu obustavu obavljanja  obrta potrebno je dostaviti sljedeće:
1. Rješenje.  (Original)
2. Obrtnicu. (Original)
3. Kantonalna administrativna taksa  

     u iznosu od 10 KM (šalter 
     br.__CSC-a)

     ili

       Dokaz o oslobađanju plaćanja takse.     
Od plaćanja takse oslobođeni su :

1. Korisnici prava po osnovu Zakona o socijalnoj zaštiti i korisnici projekta hitne pomoći na osnovu uvjerenja Kantonalnog centra za socijalni rad od čijeg izdavanja do podnošenja prijedloga za oslobađanje nije proteklo više od šest mjeseci.
2. Vojni invalidi i invalidi civilne zaštite, od čijeg izdavanja do podnošenja prijedloga za oslobađanje nije proteklo više od šest mjeseci. (Uvjerenje Službe za boračko-invalidsku zaštitu, socijalnu zaštitu i raseljena lica).
3. Licima kojima je rješenjem nadležnog organa priznato svojstvo člana porodice poginulih, umrlih, nestalih i zarobljenih boraca i pripadnika civilne zaštite, od čijeg izdavanja do podnošenja prijedloga za oslobađanje nije proteklo više od šest mjeseci.(Uvjerenje Službe za boračko-invalidsku zaštitu, socijalnu zaštitu i raseljena lica).  
4. Izbjeglice i raseljena lica, od čijeg izdavanja do podnošenja prijedloga za oslobađanje nije proteklo više od šest mjeseci.  (Uvjerenje Službe za boračko-invalidsku zaštitu, socijalnu zaštitu i raseljena lica).
      U slučaju nepotpunog zahtjeva isti se neće obrađivati sve dok stranka ne preda uredan i potpun zahtjev.

   O ponovnom početku obavljanja obrta obrtnik je dužan pismenim putem izvijestiti nadležni organ najkasnije u roku od 7(sedam) dana po isteku vremena privremene obustave obrta. 


       Ako obrtnik ne započne sa obavljanjem obrta u roku od 30 (trideset) dana nakon isteka roka privremene obustave obavljanja obrta, obrt prestaje po sili zakona o čemu nadležna služba donosi rješenje o prestanku obrta. 


Rješenje o privremenoj obustavi obrta stranka će dobiti dolaskom na šalter broj __  ili poštom.

Zakonski rok za rješavanje zahtjeva je 15 (petnaest) dana od dana predaje  uredno podnesenog  zahtjeva na šalter (CSC-a) ili putem pošte  preporučeno.  

Žalba na doneseno rješenje može se izjaviti u roku od 15 (petnaest) kalendarskih dana od dana dostavljanja rješenja pdnosiocu zahtjeva. 
Ako posljednji dan roka za žalbu pada u dane kada organ uprave ne radi, rok ističe istekom prvog narednog radnog dana. U žalbi navesti rješenje koje žalilac pobija, naziv organa koji ga je donio, broj i datum rješenja. Dovoljno je izložiti u kom pogledu je žalilac nezadovoljan ožalbenim rješenjem. U žalbi se mogu iznositi nove činjenice ali je žalilac dužan da obrazloži zašto ih nije iznio u prvostepenom postupku. Prvostepeni organ ispituje da li je žalba dopuštena, pravovremena i izjavljena od ovlaštene osobe.

Nedopuštena, nepravovremena i izjavljena od neovlaštene osobe žalba će se odbaciti rješenjem.

Ako je žalba opravdana a nije zamijenjena novim rješenjem prvostepenog organa, prvostepeni organ će istu a najkasnije u roku od 8 (osam) dana poslati nadležnom drugostepenom organu na rješavanje.

Po prijemu rješenja drugostepenog organa, prvostepeni organ će isto dostaviti žaliocu u roku od 5 (pet) dana od dana prijema spisa.  
